
ТҰРАҚТЫ ДАМУ САЛАСЫНДАҒЫ ЗЕРТТЕУЛЕРДІ ҚОЛДАУ САЯСАТЫ 

 

«Қазақстан-Британ техникалық университеті» АҚ (бұдан әрі — Университет) Қазақстандағы жетекші 

ғылыми-білім беру орталықтарының бірі ретінде тұрақты даму және ESG салаларындағы зерттеулердің 

ғаламдық және жергілікті әлеуметтік, экологиялық және экономикалық мәселелерді шешудегі 

маңыздылығын мойындайды. Университет БҰҰ-ның Тұрақты даму мақсаттарына қол жеткізуге 

бағытталған, оның ішінде ESG қағидаттарын енгізу арқылы жүргізілетін өзекті ғылыми зерттеулерді 

жүргізуге қолайлы жағдай жасауды мақсат етеді.  

Осы саясаттың мақсаты — тұрақты даму саласындағы ғылыми зерттеулерді қолдаудың тиімді 

жүйесін қалыптастыру, ғылыми әлеуетті дамыту, пәнаралық ынтымақтастықты нығайту және 

инновациялық шешімдерді енгізу. 

 

Университет тұрақты даму және ESG салаларындағы зерттеулерді қолдау бағытында келесі 

қағидаттарды ұстанады:  

Ғылыми өзектілік: Қазақстан үшін басым бағыттар бойынша тұрақты даму саласындағы зерттеулерге 

бағдарлану.  

Пәнаралық тәсіл: Мектептер, институттар мен ғылыми бағыттар арасындағы бірлескен зерттеулерге 

жағдай жасау.  

Практикалық маңыздылық: Зерттеу нәтижелерін экономиканың нақты секторына және әлеуметтік 

салаға енгізу.  

Халықаралық ынтымақтастық: Әлемнің жетекші ғылыми орталықтарымен серіктестік 

байланыстарды дамыту.  

Білімнің ашықтығы: Зерттеу нәтижелерінің академиялық қауымдастық пен қоғам үшін 

қолжетімділігін қамтамасыз ету. 

 

Осы саясат Университеттің барлық ғылыми қызмет түрлеріне қолданылады, атап айтқанда:  

● Негізгі және қолданбалы зерттеулерге;  

● Академиялық бағдарламалар мен курстарға;  

● Ғылыми жарияланымдар мен конференцияларға;  

● Сыртқы серіктестермен бірлескен жобаларға;  

● Инновациялық әзірлемелер мен стартаптарға. 

 

Университет басшылығы осы саясаттың мақсаттарына қол жеткізу үшін қажетті жағдай жасайды және 

келесі бағыттар бойынша жұмыс жүргізеді:  

● Арнайы зертханаларды қоса алғанда, ғылыми инфрақұрылымды дамыту; 

● Тұрақты даму және ESG тақырыптары бойынша ғылыми іс-шараларды ұйымдастыру; 

● Зерттеу нәтижелерін рецензияланатын басылымдарда жариялауды қамтамасыз ету; 

● Өнеркәсіптік кәсіпорындармен, ғылыми орталықтармен және халықаралық серіктестермен 

әріптестік қатынастар орнату; 

● Ғылыми жобалардың тиімділігін бағалау және ынталандыру тетіктерін енгізу. 

 

Университет осы саясаттың іске асырылуын тұрақты түрде бақылап отырады және қажет болған 

жағдайда тұрақты даму саласындағы ғылыми қызметтің тиімділігін арттыру үшін түзетулер енгізеді. 

 

Университет басшылығы белгіленген қағидаттарды ұстана отырып, «Қазақстан-Британ техникалық 

университеті» АҚ-да тұрақты даму және ESG салаларындағы зерттеулерді қолдау бойынша қызметкерлер 

мен студенттердің бастамаларына қолдау көрсететін болады.  


